
Mahalako erroen oihartzuna ¢

Leaburu, dotoreziaz, Tolosa eta Gaztelu arteko gainalde bate-
an aurkitzen da. Gipuzkoako ingurunean beste herrigune bat
gehiago dirudi. Denboraren joan etorriaren aurrean lasai eta
bare, bere inguruan, inoiz, ezer gertatu izan ez balitz bezala.
Baina hori ez da egia. Gipuzkoako herri zahar hau gertaera si-
nestezinen lekuko izan da, eta antzinako eraikuntzen arrasto-
ek, oraindik, historiaren oihartzuna zabaltzen jarraitzen dute.

Erromes, bidaiari eta merkatari askoren epizentroa izan da Le-
aburu; ezinbesteko pasabidea eta beharrezko geralekua. lzan @

ere, beharragatik izaten ziren artatuak Leaburuko Maalako os-
italean.. f

— —~Pasabide hauNatarroa eta itsas portuen arteko harbide nagu-
sia zen. Jerusalem Lur Santua amets zuten milaka erromes
igarotzen ziren bertatik. Gorritiko gaztelu zaharraren aldame-
netik pasatu ondoren iristen ziren Uli eta Ulizarren mendi-hega-
letara. Gaztelu herribildua zeharkatu eta Txispiriko amildegia
jaitsi ondoren, Maala zuten 2ain. Orduko ospitalea egungo ba-
serria da. Euskal Herrian lau haizetara ezaguna den Mahala,

baserriko produktu naturalengatik eta euskal kulturaren eta ki-
_ rolarien babesle izateaaatik.

5/) Eraikin honek deiadarka jarraitzen du,
bere ondoretasun historikoagatik. Udale-
txeko eta parrokiako erregistroetan ‘Ma-
ala' izena agertzen da. Nazaret-eko Je-
susen hizkuntzetako batean, hebrear
hizkuntzan, ‘ahula’ edo ‘gaixoa’ esan
nahi du. Bada, ordea, beste lotura bat
egiten duen historialaririk ere. “Maala,
Magdalenaren laburdura”. Hari honi tira-
ka, inguruko errekaren izenarekin egiten
dugu topo: Mala-erreka.

Denboraren bidaiak ibiltarien ondora ga-
ramatza, berriro, eta bidegurutzean, San
Sebastian ermitak aztarna berri baten
gainean jartzen gaitu. San Sebastian;
Kristoren soldadu bilakatu zen Erromako
enperadoreen guardia pretoriarra.

4/ Arrastoek Maala ospitalea testuinguruan jartzen dute, eta (
ozen, tenplarioen garaikide ziren Erdi Aroko ordenaz hitz egiten
dute: Jerusalemgo San Joan Ospitaleko Zaldunen Ordenaz.
Tenplarioak eta ospitalarioak monjeak eta Kristoren gerlariak
ziren; Maria Magdalenaren jarraitzaileak, eurek eraikitako eli-
zek erakusten duten bezala. Baina balantzak, bi ordenen arte-
ko desberdintasun nagusia aztertzen duenean, alde batera egj-
ten du nabarmen kulunka: sendagaietarako jakintza, ospitala-
rioen ezaugarria zen.

Z
&) JERUSALEMGO SAN JOAN OSPITALEKO ZALDUNEN ORDENA (

1084. urtean, Lehen Gurutzada (1095-1099) hasi baino urte gutxi batzuk lehenago,
Napoliko Erresumako merkatari batzuk ospitale bat eraiki zuten Jerusalemen. San
Joan Bataiatzailearen izenpeko ospitale hau Hilobi Santuaren elizatik gertu zegoen.
Gertutasun horrek eman zion ordenari izena: Jerusalemgo San Joan Ospitaleko Zal-
dunen Ordena, ondoren, San Joan Ospitaleko Zaldunak edo Ospitaleko zaldunak be-
zala ere deitua. -

ﬁ Lehen Gurutzadaren garaipenak ospitale gehiagoren eraikuntza ekarri zuen, Lurralde Santu- C
rako bidearen inguruetan. Ordena eremu horietara zabaldu zen, baina sendagile izaerari miii-

tar eta monje izaera gehitu zioten, praktikara eramanaz.

Bake garaian, gurutze zuria eramaten zuten kapa beltzaren gainean. Gerra garaian, gurutze zuria ze-
raman kapa, gorria zen. Lurralde Santuko garaipenaren eta Mediterraneo inguruko gerlen txanpona-
ren beste aldea ezagutu zuten Saladinorekin. Egipto eta Siriako sultanak gurutzatuak birrindu egin zi-
tuen 1187an. Jerusalem galdu ondoren, ordenak Palestinako Akre hirian aurkitu zuen gotorlekua.
Akre-ko San Joan galdu ondoren, Txiprera joan ziren eta hemendik Rodas uhartera. Bertan egon zi-
ren 1310etik 1522ra bitarte. Otomandarren indarrak, ordea, Maltako uhartera errefuxiatu zituen
(1530-1798). Ospitalarioek uhartearen izena hartu zuten orduan, Maltako ordena bilakatuz. Jazarpe-
nak ez zuen amaierarik izan, ordea, 1798an, Napoleon Bonapartek Maltako uhartea bereganatu bai-
tzuen. Leku aldaketa hauek ordenaren egoitza nagusia ltaliara eraman zuten, egun mantentzen du-
ten Erroma hirira. Sorreratik errege, noble eta elizaren babesa izan zuten ospitalarioek, eta han eta

hemen, euren ondasunak pilatuz joan ziren.

Nafarroako Erresuman, XIl. mendea amaitzerako, ordenak 12 enkomienda (7—
edo lurralde militar zituen. Hurrengo mende amaierarako 14 herri, 21 eliza eta
oinordean jasotako 250 eremuren jabe ziren. Tolosako Arrameleko San Joan
eliza, adibidez, Induraingo enkomienda ospitalariora loturik egon zen. Egun,
Arrameleko Kristo Santua Leaburuko elizan dago. Eta Leaburun, berriro ere
Maala ospitalea agertzen zaigu; historia liburu eta artxiboetan mendea joan
mendea etorri agertzen den bezala:

- 1261. urtean, ordena sortu eta 177 urtera, Gipuzkoako eta Nafarroako muga ara-
zoen harira, Mahala lapurreta, bahiketa eta erreskateen zurrunbiloan nahasirik
suertatu zen. Ospitalearen inguruko lehen idatzietako bat da. “Urte horretako maia-
tzaren 1ean Gipuzkoa, Araba eta Nafarroako ordezkariak elkartu ziren. Bertan sala-
tu zenaren arabera, Corbaran Bidaurre Gorritiko gazteluko gobernadorea buru zu-
ten gerrilari arbizuarrek Lizartza erasotu zuten. Ondoren Mahalara joan ziren: 5 sa-
gardo upel ixikitu zituzten; mahai-zapiak eta tresnak, eta 2 kapa lapurtzearekin
nahikoa ez eta bi gizon bahitu zituzten. Hauek Gorritiko gaztelura eramanak izan zi-

_ren. 400 marabediko erreskatea ordaindu ondoren askatuak izan ziren”.

? ) - 1425, urtean, martxoaren 19an, Mosen Juan Amezketa Senpereko Jaunak Leabu-

el

ruko bizilagunekin hitzarmena sinatzen du: herriko bizilagunek jaun horrek Mahalan
duen errota erabiltzeko baimena izango dute aurrerantzean. Uzta-alearen hamasei-
rena ordaindu beharko dute errentan, eta errotaren balizko konponketen kostuaren
erdia bizﬂagunen gam geratzen da.

A 0) - 1502ko ekainaren 18an, Juana Salazarrek Leaburuko do-
rrea eta Mahala baserria itzultzea eskatzen dio Tolosako
Otsoa Martinez Zaldibiari, auzi bidez. Seme-alabekin bere
Senpereko gazteluan zen bitartean okupatuak izan zirela
gaineratzen du edukitza-aginduaren igorleak, hau da, Jua-
na Salazarrek.

AN ’ .1511. urtean, abuztuaren 18an, Frantziako eta Nafarroako
lurretan ondasunak dituen Juan Chaconek, Mahalaren ja-
beak, Leaburuko kontzejua auzi bidean jartzen du, 1425. ur-

__teko errotaren mguruko hitzarmena ez betetzeagatlk

e s

A ) / - 1577an, Mahala baserriko maizterra den Leaburuko Joa-
nes Goietxek Gazteluko Domingo Azpillagaren alde eman-
dakg obhgazm‘g'-g‘utuna agertzen da, 18 dukat eta biidiren  truke.

( } / - 10 urte beranduago, 1587ko ekainaren 13an, Azkoitiko Madalena Ofiaz alargunak Iba- {\/M
rrako Alexandro Barrena apaiza hautatzen du Leaburuko erretoretzarako. Bartolome >
Amezketa erretore hil berriaren lekua hartzen du Barrenak. Madalena Ofiazena da Leabu-
ruko Mahala etxea.

15\ ) - 1659ko urriaren 2an, ordainagiri batek Mahalan egindako berrikuntzen berri ematen du.
Martin Argarate agertzen da jabego ordaintzaile bezala. Lanen arduradun: Matias de Zua-
zola Floreaga y Loxota

} 1/2/3/4 argazkiak: Egungo Mahala baserrian, oraindik garai bateko
elementu arkitektonikoak mantentzen dira.

